
ک���ه باوکم ژن���ی س���ێهه‌می هێنا من 
رۆمان���ی زۆرب���ای نیک���ۆز کازانتزاکیم 
ئه‌‌خوێنده‌وه، بۆیه رووداوێکی نائاسایی 
وه‌ها به لامه‌وه کارێکی ئاس���ایی بوو، 
یان زۆرباییانه‌بوو. پاش چه‌‌ند س���اڵێ 
له‌مه‌وبه‌ر له‌شارێکی نێو چیا به‌رزه‌کانی 
ئه‌لپ به‌ناوی ئینس���بروک، ئێواره‌یه‌کی 
هاوین، له‌سکرینی سینه‌مایه‌کی هاوینه‌ی 
گه‌ور‌‌ه‌وه له‌حه‌وشه‌ی قوتابخانه‌یه‌کا، که 
زۆربام به فلیم بینی، بۆم ده‌رکه‌وت که 
ئه‌و رۆژگارانه‌ی که زۆربام ده‌خوێنده‌وه 
)به زمانی عاره‌بان(، هێشتا مێردمنداڵ 
ب���ووم، زۆر هه‌ڵه‌بووم. به‌ڵام رۆمانه‌که 
به دڵنیاییه‌وه کاریگه‌ری هه‌بوو له‌سه‌ر 
له‌رۆمانی  بۆڤ���اری  ئێما  هه‌ڵوێس���تم. 
م���ه‌دام بۆڤ���اری فلۆبێ���ردا کاتێک که 
س���اته‌وه‌خته‌دا  له‌و  لێیده‌دا،  عه‌ش���ق 
بی���ری ئه‌که‌وێته‌وه که له‌عاش���قی نێو 
رۆمانه‌‌کان ئه‌چێت. ب���ۆ لێکۆڵه‌ره‌وه‌ی 
فه‌ره‌نس���ی رێنێ جێرارد ئه‌مه کرده‌ی 
لاساییه. ئه‌م کرده‌یه سه‌ره‌کیترین کاره 
ک���ه مرۆڤ له‌ژیانیا پێی هه‌ڵئه‌‌س���تێ. 
که‌‌وات���ه ده‌کرێ ده‌قێک بمانگۆڕێت، به 

هیوام هه‌میشه به‌ره‌و باش.
مرۆڤ له‌میان���ه‌ی ژیانیاندا هه‌میش���ه 
ماس���ک- له‌هه‌وڵ���ی خۆحه‌ش���اردان‌و 

پۆشینه. ئه‌م هه‌وڵه له‌ڕێگای جلوبه‌رگ، 
شێوازی قسه‌کردن، کارکردن، ژنهێنان، 
په‌یوه‌ندییه‌کان���ه‌وه  جۆره‌کانیت���ری 
پیاده‌ده‌کرێ���ت. ئ���ه‌م ش���اردنه‌وه‌یه‌ی 
له‌ئه‌وانیتر،  راس���ته‌‌قینه  خودی  خود، 
وه‌ها له‌مرۆڤه‌کان ئه‌کات هه‌میش���ه به 
ترس���ه‌وه له‌گه‌ڵ یه‌کدا مامه‌ڵه بکه‌ن، 
هه‌میش���ه له‌خه‌می ئه‌وه‌دابن که ئه‌ویتر 
پێیان نه‌زانێ که خودی راسته‌قینه‌یان 
کێیه. له‌ده‌رئه‌نجامدا پله‌و پایه دروست 
ده‌بێ���ت، پێگ���ه‌ی کۆمه‌ڵایه‌ت���ی دێته 
ئاراوه، به‌م ش���ێوه‌یه، به‌شێکی زۆری 
ژیانی مرۆڤ له‌دروس���تکردنی جیاوازی 

بێ بنه‌مادا به فیڕۆ ئه‌چێت. 
کرداری رۆمان-خوێندنه‌وه ساته‌وه‌ختی 
رووتبوونه‌وه‌ی���ه. ئه‌و کاته‌یه که مرۆڤ 
ب���واری بۆ ئه‌ڕه‌خس���ێت که‌س���ێکیتر 
به‌بێ هیچ په‌رده‌‌و پۆش���اکێك ببینێ. 
که‌س���ێک له‌ناخه‌وه، له‌خه‌ون‌و ئاره‌زوو‌ 
چونه  ک���رداری  ئه‌م  نهێنیه‌کانی���ه‌وه. 
ناوه‌وه، کرداری ئاش���نابوونه به مرۆڤ 
ئاڵۆزی، ناجێگیری،  بونه‌وه‌رێکی  وه‌ک 
پڕ له‌ئازار. ئه‌مه شه‌ره له‌گه‌ڵ مۆدێرنه‌دا. 
مرۆڤ به ته‌نها بونه‌وه‌رێکی عاقڵانه نیه، 
هه‌موو  له‌به‌رامبه‌ر  س���اتێکا،  له‌هه‌موو 

شتێکا گومان ناکات یان بیرناکاته‌وه، 
به‌ڵکو چه‌ندین فاکته‌ری تر هه‌ن له‌پشت 
هه‌ڵسوکه‌وت‌و بڕیاردانیه‌وه. وه‌ک کورد 

ده‌ڵێت هه‌میشه عه‌قڵ میوان نیه.
رۆمان له‌ووشه پێکهاتووه. وشه ده‌بێته 
که‌ر‌‌ه‌س���ته‌‌ی خه‌یاڵ���ی ئێم���ه. ره‌نگه 
یه‌كێ���ك له‌قه‌یرانه‌کان���ی دیکتاتۆریه‌ت 
ئه‌مه بێت. دیکتاتۆر ئه‌و که‌س���ه‌یه که 
ناتوانێ له‌ڕێگای وشه‌وه ببێته به‌شێک 
له‌ژیانی ئه‌وانیتر بۆیه ناچاره له‌رێگای 
زه‌ب���ر‌و هێزه‌وه ئ���ه‌و کاره ئه‌نجامدات. 
گه‌رچی ک���ورد ده‌ڵێت که‌س به خه‌‌یاڵ 
نه‌بووه به ماڵ، له‌راستیا که‌س بێخه‌یاڵ 

نه‌بووه به ماڵ.
 ئێمه له‌ڕێگای خوێندنه‌وه‌ی وش���ه‌‌وه 
ده‌رفه‌تی ئه‌وه‌مان بۆ ده‌ر‌‌خسێت ببینه 
که‌س���ێکیتر، ژیانێکیت���ر بژین. مرۆڤ 
له‌میانه‌ی ژیانیدا ئه‌‌وه‌نده ده‌رفه‌تی نیه 
ژیانێکیتر بژی. ره‌نگه که‌سێک هه‌موو 
ته‌مه‌نی په‌نچه‌رچی بێت، به‌ڵام خولیای 
ئه‌وه‌‌بکات بزانێت س���ه‌رۆکی وڵات چۆن 

ئ���ه‌‌ژی، کچ���ی دراوس���ێیه‌که‌یان، که 
له‌بانقه، خه‌ون ب���ه چییه‌وه ده‌بینێت، 
ب���ه رۆژنامه‌ن���ووس چ جۆرێکه  بوون 
له‌شێتی. ئه‌مه مه‌حاڵیکه ته‌نها له‌ڕێگای 
رۆمانه‌وه مه‌یسه‌ر ده‌بێت. خه‌یاڵکردنی 
ژیان���ی ئه‌وانیتر، ی���ان ژیاندنی ژیانی 
ئه‌وانیتر له‌ڕێ���گای خه‌یاڵه‌‌وه ده‌رفه‌ت 
بۆ خوێن���ه‌ر ده‌خولقێنێ که کراوه‌بێت 
به‌رامب���ه‌ر ب���ه ئه‌ویتر، مرۆڤ���ه‌کان به 
گرێکانیانه‌وه  ب���ه  ئاڵۆزیه‌کانیان���ه‌وه، 
هه‌ماهه‌ن���گکات. له‌دۆخێک���ی وه‌ه���ادا 
چیدی ناتوانێت کورتیانکاته‌وه بۆ ناو‌و 
ناتۆره‌ی جیاجیا. مرۆڤ ئه‌و بونه‌وه‌ره‌یه 
ک���ه ناتوانرێت ناوبنرێ���ت، وه‌ک ئالان 
بادی���و ده‌ڵێ���ت ه���ه‌ر هه‌وڵدانێک بۆ 
ناونانی ناونه‌نراو جۆرێکه له‌توندوتیژی. 
بۆیه هه‌رناونانێک ب���ۆ مرۆڤ جۆرێکه 
له‌توندوتی���ژی به‌رامبه‌ر به‌م بونه‌وه‌ره. 
ئه‌مه زۆر به روون���ی له‌که‌لتوری پێش 
رۆمان، یان که‌لتوری نائاشنا به رۆمان 
ده‌رئه‌که‌وێت. کورتکردنه‌وه‌ی مرۆڤ بۆ 
باش یان خراپ، جوان یان ناش���یرین، 
ئیماندار یان بێ-ئیمان، پرۆلیتاریا یان 
س���ه‌رمایه‌‌دار جۆرێکه له‌توند‌وتیژی وه 
ده‌بێته هۆی به‌رهه‌مهێنانی توندوتیژی. 
ره‌نگه له‌م سه‌رده‌مه‌ی ئێمه‌دا دیاریده‌ی 
له‌ده‌رکه‌وته  بێ���ت  یه‌کێ���ک  ته‌کفی���ر 
ئیان  دونیابینیه.  ئه‌م  ناش���یرینه‌کانی 
ماکوی���ن ده‌رب���اره‌ی رووداوی یانزه‌ی 
سیپته‌مبه‌ر ده‌ڵێت ئه‌گه‌ر ئه‌‌نجامده‌رانی 
ئ���ه‌و کاره ب���ه رۆمان ئاش���نا بوونایه 
ئه‌وا ره‌نگ���ه نه‌یانتوانیای���ه ئه‌و کاره 

ئه‌نجامده‌ن. 
ئه‌م���ه ئه‌مانباته نێ���و دونیایه‌کی زۆر 
ئاڵ���ۆزه‌وه، که لێ���ره‌دا ته‌نها ئاماژه‌ی 
پێئه‌ده‌ین ئه‌ویش دونیای دادگاییکردنه. 
مرۆڤ���ی ب���اوه‌ڕدار )ب���اوه‌ڕ ده‌ک���رێ 
ئای���ن‌و نائاینیش بێت( ئ���ه‌و مرۆڤه‌یه 
که به‌ئاس���انی هه‌میش���ه له‌ک���رداری 
دادگاییکردن���ی ئه‌وانیتردای���ه. ب���ه‌ڵام 
هه‌رگی���ز ناتوانێ خ���ۆی دادگاییکات. 
ئ���ه‌م دیاریده‌یه ئه‌مرۆ به ش���ێوه‌یه‌کی 
زۆر به‌رب�ڵ�او له‌کۆمه‌ڵگای ئێمه‌دا باوه. 
له‌کاتێکا ئاین یان خواپه‌رستی ده‌بێت 
له‌خود-دادگاییک���ردن.  بێ���ت  بریت���ی 
چۆنێت���ی  ده‌رب���اره‌ی  )له‌داهات���وودا 

خواپه‌رستی ده‌نوسین(.
ب���ه‌ڵام ب���ۆ ئ���ه‌وه‌ی تێگه‌یش���تنێکی 
قووڵترم���ان هه‌بێت ب���ۆ رۆمان، ده‌بێ 
ئاش���نابین به س���تایله‌کانی نوس���ینی 
رۆمان. ده‌کرێ رۆم���ان وه‌ک وانه‌یه‌ک 
له‌قوتابخانه‌کان بوترێته‌وه. وانه‌یه‌ک به 
له‌مرۆڤ  تێگه‌یشتن  مه‌به‌ستی چۆنێتی 
له‌س���ه‌رده‌می عه‌لمانیه‌ت���دا. س���تایلی 
نوس���ینی رۆمان زۆرن. لێ���ر‌‌ه‌دا ئێمه 
مه‌به‌ستمان ئه‌و شێوازانه‌یه‌که رۆماننوس 
به‌کاریان ده‌بات بۆ نوسینی ده‌قه‌که‌ی. 
بۆ نموونه ش���ێوازی گه‌‌وره‌کردن هه‌یه، 
گه‌وره‌ئه‌کات،  دیاری���ده‌کان  رۆماننوس 
تۆم���اس بێرنه���ارد نموون���ه‌ی ئ���ه‌م 
دیده‌یه. ش���ێوازی بچوککردنه‌وه ‌هه‌یه، 
له‌س���اتی  دیاری���ده‌کان که‌منرخ ده‌بن 
گێڕانه‌وه‌دا. شێوازی ئۆکسیمۆرۆن هه‌یه 
یانی دژایه‌تی، شێوازی مێژوویی هه‌‌یه، 
دی���اره رۆمانێک که له‌س���اته‌وه‌ختێکی 
مێژووی���دا رووئه‌دات مان���ای ئه‌وه ‌‌نیه 
مێژوو ده‌گێڕێته‌وه چونکه مێژوو ته‌نها 
وه‌ک ش���انۆیه‌‌ک به‌کاردێت، ش���ێوازی 
ئه‌له‌گۆری هه‌روه‌ها ش���یوازی شه‌‌پۆلی 

هۆش‌و چه‌ندین شێوازی تریش. 
به‌ڵام س���ه‌رباری ئه‌مه هه‌روه‌ها ئه‌‌وه‌ی 
گرنگه بزانرێت دیده، که‌س���ایه‌تی یان 
له‌چ  ده‌قه‌که  نێ���و  که‌س���ایه‌تییه‌کانی 
له‌کوێی  دیدێک���ه‌‌وه دونیا ده‌بینێ���ت، 
پێکهات���ه‌ی کۆمه‌ڵ���گادان، ب���ۆ وه‌ها 
وه‌ها  ده‌بین���ن،  وه‌ه���ا  قس���ه‌ئه‌که‌ن، 
بیرئه‌که‌ن���ه‌‌وه، خه‌م یان خۆش���ی له‌و 

جۆره‌یان هه‌یه. 
ده‌بێ رۆم���ان وه‌ها مامه‌ڵ���ه‌‌ی له‌گه‌ڵا 
بکرێت، که ده‌قی سه‌رد‌‌ه‌می پاش ده‌قه 
پیرۆزه‌کان���ه، هه‌روه‌ها ده‌قه ورد‌‌ه‌که‌ی 
پاش مه‌رگ���ی حه‌کایه‌ت���ه گه‌وره‌کانه 
)مۆدێرن���ه(. بۆیه ده‌بێ وه‌ک ده‌قێکی 
پیرۆز بخوێنرێته‌وه له‌سه‌رده‌می مه‌رگی 
پانتاییه‌ک  له‌هه‌مانکاتدا وه‌ک  پیرۆزیا. 
مامه‌ڵ���ه‌ی له‌گه‌ڵا بکرێت که تیایا بوون 
ده‌رفه‌تی بۆ ده‌ڕه‌‌‌خس���ێت هه‌تا ببێت-
به-بوونێکیت���ر. رۆم���ان ب���ه خۆمان‌و 
مرۆڤه‌کانیت���ر‌و ده‌وروبه‌رم���ان ئاش���نا 

ئه‌کات.     

ده‌ینوسێت

ده‌بێ چیت لێبێت
که رۆمانێ ده‌خوێنیته‌وه؟

1  
له‌گ���ه‌ڵ نزیكبون���ه‌وه‌ی‌ ره‌مه‌زانی‌ هه‌مو 
س���اڵێك‌و له‌چه‌ندین بۆنه‌یتردا وه‌زاره‌تی‌ 
په‌یوه‌ندیداره‌كانیتر  لایه‌ن���ه‌  ئه‌وق���اف‌و 
بڕی���ار  رێنمای���ی‌‌و  درێ���ژ  لیس���تێكی‌ 
بڵاوده‌كه‌نه‌وه‌ بۆ رێكخس���تنی‌ كاروباری‌ 
بۆنه‌ ئاینیی���ه‌كان، ب���ه‌ڵام زۆرجار لانی‌ 
هه‌ره‌ كه‌م���ی‌ ئ���ه‌م رێنماییان���ه‌ ناچنه‌ 
بواری‌ جێبه‌جێك���ردن‌و هه‌ر به‌مه‌ره‌كه‌بی‌ 
س���ه‌ر كاغه‌ز ده‌مێننه‌وه‌. ل���ه‌م مانگه‌ی‌ 
كه‌ ره‌مه‌زان���ه‌‌و خه‌ڵكێكی‌ زۆر به‌ڕۆژون‌و 
له‌هه‌موو كات زیاتر پێویستییان به‌پشو‌و 
ئارامی‌ هه‌یه‌، په‌خش���كردنی‌ نوێژه‌كان‌و 
پێش‌و پاش���ی‌ "زیادكراوی‌" نوێژ‌و بانگ‌و 
وتاره‌كانی‌ عه‌س���ران له‌میكرۆفۆنه‌كانه‌وه‌ 
له‌زۆربه‌ی‌ ش���ار‌و ش���ارۆچكه‌كان بڵاوه‌‌و 
س���زا‌و  هی���چ  نه‌بیس���تراوه‌  تائێس���تا 
به‌ئاش���كرا  له‌مباره‌یه‌وه‌  لێپێچینه‌وه‌یه‌ك 
بكرێ���ت، له‌كاتێك���دا جگه‌ ل���ه‌وه‌ی‌ ئه‌م 
دیارده‌ی���ه‌ به‌پێ���ی‌ رێنمای���ی‌ وه‌زاره‌تی‌ 
ئه‌وقاف یاساغه‌ له‌ڕووی‌ شه‌رعیشه‌وه‌ هیچ 
پاساو‌و داخوازییه‌كی‌ نییه‌‌و جگه‌ له‌یه‌ك 
بانگ له‌ش���ارێكدا كه‌ فه‌رزی‌ ئیس�ل�امه‌ 
ده‌كرێت، هه‌موو ئه‌وانه‌یتر لاببرێن‌و هیچ 
كێش���ه‌‌و تانه‌یه‌كی‌ ش���ه‌رعییش دروست 
نه‌بێ���ت. ده‌كرێ���ت‌و بگره‌ پێویستیش���ه‌ 
په‌رستش���ه‌كان )عب���ادات( مایكرۆفۆن‌و 
ئیمپریفایه‌ریان ب���ۆ دانه‌نرێت بۆ ئه‌وه‌ی‌ 
نه‌بن���ه‌ مایه‌ی‌ بێزاركردنی‌ دراوس���ێكانی‌ 
مزگه‌وت‌و مناڵی‌ نوستوی‌ ناو بێشكه‌كان‌و 

ئ���ه‌و خوێندكارانه‌ی‌ ئێس���تا س���ه‌رقاڵی‌ 
دووه‌م���ن چونكه‌  كۆشش���كردنی‌ خولی‌ 
هه‌رك���ه‌س ش���اره‌زای‌ ئاداب‌و ش���ێوازی‌ 
په‌رس���تش  به‌جێهێنانی‌  ش���ه‌رعییانه‌ی‌ 
بێت س���وور ده‌زانێت په‌رستشی‌ خودا تا 
به‌نهێن���ی‌‌و ئارامی‌ بێت په‌س���ه‌ندكراوتر‌و 
دوورت���ره‌  ب���وون‌و  له‌قب���وڵ  نزیكت���ره‌ 
له‌ری���اكاری‌‌و ح���ه‌زی‌ خۆ ده‌رخس���تن‌و 
خۆنوان���دن، ئه‌وه‌تا خوای‌ پ���ه‌روه‌ردگار 
له‌مباره‌یه‌وه‌ رێنمایی به‌نده‌كانی‌ ده‌كات: 
)ولا تجهر بصلات������ك ولاتخافت بها وابتغ 
بین ذلك س������بیلا( ئه‌مه‌ش رێك پێچه‌وانه‌ 
ئیمپریفای���ه‌ر‌و  ئ���ه‌و  له‌گ���ه‌ڵ  دێت���ه‌وه‌ 
مایكرۆفانان���ه‌ی‌ به‌درێژای���ی‌ ره‌مه‌زان كه‌ 
پاش  ته‌سبیحات‌و سه‌ڵاواتدانی‌  ته‌راویح‌و 
بانگ‌و وتاری‌ ش���ه‌وانی‌ قه‌در‌و مه‌وعیزه‌ی‌ 
عه‌سران به‌ده‌نگ‌و كواڵێتی‌ ناساز په‌خش 
ده‌كه‌ن‌و هیچ به‌رژه‌وه‌ندییه‌كی‌ دین‌و دنیا 
پاڵپشتیی‌ ناكات‌و گومان ده‌كرێت بۆ خۆ 
نواندن‌و ده‌رخس���تنی‌ مه‌لا‌و ناو ناوبانگی‌ 
مزگه‌وته‌كان بێت له‌سه‌ر حسابی‌ ئارامی‌ 

رۆژوه‌وانان.
2

تابلۆی���ه‌ك  به‌مدواییان���ه‌  هه‌رچه‌ن���ده‌ 
به‌مزگه‌وته‌كان���دا هه‌ڵواس���را ك���ه‌ ناوی‌ 
حكومه‌ت‌و وه‌زاره‌تی‌ ئه‌وقافی‌ له‌س���ه‌ره‌‌و 
ئاماژه‌نم���ای‌ ئه‌وه‌ به‌ده‌س���ته‌وه‌ ده‌دات 
هه‌م���و  وه‌ك  مزگه‌وته‌كانی���ش  ك���ه‌ 
موڵك���ی‌  حكوم���ی‌  فه‌رمانگه‌یه‌كیت���ری‌ 
گشتی‌و ده‌وڵه‌تن، به‌ڵام زۆرینه‌ی‌ ره‌های‌ 

مامۆستایانی‌ ئاینی‌ وه‌ك مه‌زرا‌و موڵك‌و 
ماڵ���ی‌ تایبه‌ت مامه‌ڵه‌ له‌گ���ه‌ڵ مزگه‌وتدا 
ده‌ك���ه‌ن‌و ح���ه‌زو‌و بۆچوون���ی‌ تایبه‌تی‌ 
خۆیان به‌سه‌ر مزگه‌وته‌كاندا ده‌سه‌پێنن. 
ته‌نانه‌ت زۆرجار بیس���تراوه‌ كه‌ مه‌لاكان 
هوش���یاری‌ ئه‌وه‌یان به‌نوێژخوێنان داوه‌ 
"ئه‌وه‌ی‌ به‌بانگ���ی‌ ئه‌م مزگه‌وته‌ به‌ربانگ 
ناكات���ه‌وه‌ با نه‌یه‌ت بۆ ئێ���ره‌". "ئه‌وه‌ی‌ 
ئه‌وه‌نده‌ ركات ته‌راویح ناكات بابچێت بۆ 
جێگایه‌كیتر". ئیتر هیچ حسابێك بۆ ئه‌وه‌ 

ناكه‌ن به‌رله‌وه‌ی‌ مزگه‌وت فه‌رمانگه‌یه‌كی‌ 
گش���تی‌ بێت خان���ه‌ی‌ خودای���ه‌‌و نابێته‌ 
موڵكی‌ كه‌س، له‌م���ه‌ش خراپتر ئه‌وه‌یه‌ 
به‌ن���اوی‌  مزگه‌وت���ه‌كان  له‌كوردس���تاندا 
ده‌ناس���رێن‌و  پێش���نوێژه‌كانییه‌وه‌  مه‌لا‌و 
تێدا  س���ه‌وزه‌ی‌  ب���اخ‌و  هه‌ندێكیش���یان 
ده‌چێنن‌و هه‌ش���یانه‌ زه‌وییه‌كانی‌ ده‌وری‌ 
مزگه‌وت���ی‌ په‌رژی���ن‌و پ���اوان ده‌ك���ه‌ن‌و 
زۆرجاریش مه‌لاكان ئه‌وه‌ی‌ حس���ابی‌ بۆ 

نه‌ك���ه‌ن ئه‌وقافه‌‌و خۆیان به‌س���ه‌ربه‌خۆ‌و 
خ���اوه‌ن بڕیاری‌ ره‌ها‌و موفتی‌ گش���تیی‌ 
موس���وڵمانان ده‌زان���ن. بێباكی‌ هه‌ندێك 
له‌م���ه‌لاكان له‌ئه‌وقاف‌و رێوش���وێنه‌كانی‌ 
وه‌زاره‌ت، وایكردووه‌ ته‌نانه‌ت وتاره‌كانی‌ 
هه‌ین���ی‌‌و ناو ت���ازێ‌و بۆن���ه‌ ئاینییه‌كان 
ب���ۆ خۆنوان���دن‌و  بكه‌ن���ه‌ ده‌رفه‌تێ���ك 
وت���ار‌و  درێژكردن���ه‌وه‌ی‌  هێرش���كردن‌و 
بێزاركردنی‌ نوێژخوێنان به‌جۆرێك وتاری‌ 
له‌گوزارشتكردنی‌  له‌كوردس���تاندا  هه‌ینی‌ 
مه‌زوعیانه‌ له‌خه‌موژانی‌ خه‌ڵك‌و كۆمه‌ڵگا‌و 
كۆمه‌ڵایه‌تی‌‌و  پرس���ه‌  چاره‌س���ه‌ركردنی‌ 
زاتی‌‌و  بووه‌ت���ه‌ ده‌نگێكی‌  ئاینییه‌كانه‌وه‌ 
مزگه‌وته‌كانیش  نوێژخوێنان‌و  په‌یوه‌ندیی‌ 
به‌هه‌م���ان ده‌ردی‌ خوێندكار‌و خوێندنگا‌و 
نوێژخوێن���ان  چ���وه‌‌و  مامۆس���تاكان 
به‌ناچاری‌  خوێندكاران  به‌هه‌مان شێوه‌ی‌ 
گوێ له‌مامۆس���تا ئاینیی���ه‌كان ده‌گرن‌و 
خواخوایان���ه‌ زو‌و وتاره‌كان كۆتایی‌ بێت‌و 

له‌مزگه‌وت بچنه‌ ده‌ره‌وه‌.
3

په‌یوه‌ندیداره‌كان  لایه‌نه‌  ئه‌وقاف‌و  ئه‌گه‌ر 
ده‌یانه‌وێت به‌باش���ی‌ سه‌روكاریی‌ ره‌وشی‌ 
له‌كوردستاندا  ئاینی‌‌و مزگه‌وته‌كان بكه‌ن 
ئه‌وه‌ ده‌بێت هه‌نگاوی‌ زیاتر له‌به‌یاننامه‌‌و 
رێنمایی‌ ده‌رك���ردن بنێن‌و لانی‌ كه‌م چاو 
له‌عه‌ره‌بستانی‌ سعودیه‌ بكه‌ن كه‌ لانكه‌ی‌ 
ئیسلام‌و وڵاتی‌ هه‌رد‌و‌و حه‌ره‌می‌ شه‌ریفه‌ینه‌ 
كه‌ له‌ڕه‌مه‌زانان جگ���ه‌ له‌چاودێریكردنی‌ 
وردی‌ مزگه‌وت���ه‌كان ب���ۆ ئ���ه‌وه‌ی‌ نوێژ‌و 
وتاره‌كانیان له‌سه‌ر میكرۆفۆنی‌ ده‌ره‌وه‌ی‌ 
په‌خش نه‌كه‌ن، ش���ێوازی‌ مامه‌ڵه‌‌و كاری‌ 
پێشنوێژ‌و وتارخوێنه‌كان دیاریی‌ ده‌كات‌و 
ته‌نانه‌ت كات‌و ژماره‌‌و ده‌قی‌ ئه‌و نزایانه‌ش 
به‌نوسراو ده‌گش���تێنێت به‌سه‌ر مه‌لاكاندا 
ك���ه‌ ده‌بێ���ت له‌)قن���وت(ی‌ نوێژه‌كاندا 
بیخوێنن‌و رێگاش ن���ادات ده‌نگی‌ مایكی‌ 
هی���چ مزگه‌وتێ���ك له‌كیلۆمه‌ترێك زیاتر 
بڕوات، ئه‌مه‌ جگه‌ له‌وه‌ی‌ به‌رده‌وام خولی‌ 
جۆراوجۆری‌ پێگه‌یان���دن‌و تێگه‌یاندن بۆ 
وتاربێ���ژ‌و بانگخواز‌و پی���اوه‌ ئاینییه‌كان 
ده‌كاته‌وه‌ بۆ ئه‌وه‌ی‌ له‌چێوه‌ی‌ رێنمایی‌‌و 
سیستمی‌ گش���تیدا كاربكه‌ن‌و هه‌ریه‌كه‌و 
دوورگه‌یه‌كی‌  نه‌كات���ه‌  خ���ۆی‌  مزگه‌وتی‌ 
وه‌زاره‌ت���ی‌  ده‌كات  پێویس���ت  داب���ڕاو. 
ئه‌وقاف كار له‌سه‌ر ئه‌وه‌ بكات خوتبه‌ی‌ 
هه‌ینی‌ ببێته‌ مینبه‌ری‌ گه‌یاندن‌و هۆكاری‌ 
بنیاتن���ان، ئه‌م���ه‌ش به‌لێ���دوان‌و نیه‌ت 
ناكرێت به‌ڵكه‌ به‌داڕش���تنی‌ یاس���ایه‌كی‌ 
روون‌و ره‌وان ده‌بێ���ت ك���ه‌ ئه‌رك‌و كاری‌ 
مامۆستای‌ مزگه‌وته‌كان‌و ئامانج‌و شێوازی‌ 
پێشكه‌ش���كردنی‌ وت���اری‌ هه‌ینی‌ دیاریی‌ 
وتاربێژه‌كان  به‌س���تنه‌وه‌ی‌  له‌گه‌ڵ  بكات 
به‌خه‌موژان���ی‌ خه‌ڵك‌و باس���ه‌ هاوچه‌رخ‌و 
س���ه‌رده‌مییه‌ ناوخۆی���ی‌‌و جیهانییه‌كان، 
نه‌ك ئه‌وه‌ی‌ كه‌ ئێس���تا زۆربه‌ی‌ مه‌لاكان 
ئاگایان ن���ه‌ك له‌دنیا، له‌كوردس���تانیش 
نییه‌‌و رۆژنامه‌یه‌ك ناخوێننه‌وه‌‌و ته‌مه‌شای‌ 
كه‌ن���اڵ‌و رووداو‌و پێش���هاته‌كان ناكه‌ن‌و 
خۆشیان به‌زاناترین كه‌س ده‌زانن‌و رۆژانه‌ 

فه‌توا ده‌ده‌ن‌و حوكم ده‌رده‌كه‌ن.   

مه‌لا.. مزگه‌وت.. ره‌مه‌زان

ئه‌گه‌ر ئه‌‌نجامده‌رانی 
رووداوی یانزه‌ی 

سیپته‌مبه‌ر
به رۆمان ئاشنا 

بوونایه ئه‌وا ره‌نگه 
نه‌یانتوانیایه ئه‌و 
کاره ئه‌نجامده‌ن

   نوری‌ بێخاڵی‌

ئه‌گه‌ر حزبه‌كانی‌ كوردستان ده‌یانه‌وێ‌ 
ریف���ۆرم له‌ژیانی‌ سیاس���ی‌‌و ئابووری‌‌و 
كۆمه‌ڵایه‌ت���ی خه‌ڵك���ی‌ كوردس���تاندا 
پرۆس���ه‌یه‌كی‌  له‌میان���ی‌  بك���ه‌ن‌و 
ته‌ندروس���تی‌ چاكس���ازیدا، ده‌زگاكانی‌ 
یاسادانان‌و جێبه‌جێكردن‌و دادوه‌ری‌ به‌ 
دامه‌زراوه‌یی‌‌و یاسایی‌ بكه‌ن، پێویسته‌ 
به‌ر له‌هه‌ر شتێك له‌به‌دامه‌زراوه‌ییكردنی‌ 
مه‌كته‌به‌كان���ی‌  ئ���ۆرگان‌و  ده‌زگا‌و 
خۆیانه‌وه‌ ده‌س���ت پێبكه‌ن، بۆ ئه‌وه‌ی‌ 
هه‌ر به‌رپرسێكی‌ ئه‌و حزبانه‌، كه‌ به‌هه‌ر 
پێوه‌ر‌و له‌سه‌ر هه‌ر بنه‌مایه‌كه‌وه‌ بێت، 
پله‌‌و پۆس���ت‌و ئیمتیازیان له‌ناو حزبدا 
گرتۆته‌ ده‌س���ت، بزانن ئه‌و مه‌كته‌ب‌و 
ئۆرگان���ه‌ حزبییه‌ی‌ به‌ڕێ���وه‌ی‌ ده‌به‌ن‌و 
ئه‌و كورس���ییه‌ی‌ له‌س���ه‌ری‌ داده‌نیشن 
موڵك���ی‌ ح���زب خۆیه‌ت���ی‌، به‌رهه‌می‌ 
كادیره‌  خوێنی‌ ش���ه‌هید‌و قوربانیدانی‌ 
دڵس���ۆزه‌كانی‌ حزبه‌كه‌ن، نه‌ك میراتی‌ 
باوك‌و باپیری‌ ئه‌و به‌رپرسه‌ بێت‌و بۆی‌ 
مابێته‌وه‌، تا ب���ه‌ میزاجی‌ خۆی‌، كێی‌ 
بوێت له‌و ش���وێنه‌ بیكاته‌ سوپه‌رمان‌و 
كێیشی‌ نه‌ویست )به‌ بڕوبیانوی‌ پوچ( 
فنیش‌و ش���اپ به‌ده‌ری‌ بكات، چونكه‌ 
ئۆرگانی‌  مه‌كته‌ب‌و  ئه‌وه‌نده‌ی‌  ئێس���تا 
حزب���ه‌كان به‌ن���اوی‌ شه‌خس���ه‌كانه‌وه‌ 
ناسراون، نیو ئه‌وه‌نده‌ له‌ناو‌و ناوه‌ڕۆك‌و 
كاریش���دا هه‌ست ناكرێ‌ ئۆرگانی‌ حزب 
بن‌و هه‌ر ب���ه‌ مه‌كته‌ب���ی‌ هینی‌ فلان‌و 

مه‌كته‌بی‌ هینی‌ فیسار ناسراون!
له‌به‌ر ئه‌وه‌ ئه‌گه‌ر هه‌ر یه‌ك له‌و حزبانه‌ی‌ 
كوردس���تان، كه‌ دروشمی‌ سه‌ره‌كییان 

دیموكراس���ییه‌‌و له‌به‌رنامه‌یاندا كار بۆ 
ره‌خنه‌‌و ره‌خنه‌ له‌خۆگرتن ده‌كه‌ن، رای‌ 
جی���اوازی‌ ئه‌ندامێكی‌ خۆیان پێ‌ قبوڵ 
نه‌كرێ‌‌و بیانه‌وێ‌ ئه‌و ئه‌ندامه‌ سپێتی‌‌و 
ره‌ش���ایه‌تییه‌كانی‌ حزب هه‌میش���ه‌ به‌ 
س���پی‌ ببینێ‌، واته‌ ك���ه‌ حزب نه‌توانێ‌ 
له‌هه‌ن���اوی‌ خۆی���دا هه‌ڵگ���ری‌ گیانی‌ 
دیموكراسی‌ بێت، ئیدی‌ چۆن ده‌توانێ‌‌و 
رێگه‌ به‌ خۆی‌ ده‌دا بانگه‌ش���ه‌ی‌ ئه‌وه‌ 
ب���كات، كه‌ كۆمه‌ڵگه‌ به‌ دیموكراس���ی‌ 

ده‌كات؟
ح���زب پێی‌ خۆش بێت ی���ان نا، كاتێ‌ 
باب���ای‌ به‌رپرس���ی‌ ف�ل�ان مه‌كت���ه‌ب‌و 
لێپرسراوی‌ فیساره‌ ئۆرگانی‌ حزب، كه‌ 
به‌بێ‌ گه‌ڕانه‌وه‌ بۆ )م.س(‌و لێكۆڵینه‌وه‌ 
له‌بنه‌ڕه‌تی‌ پرس‌و بابه‌ته‌كان‌و بۆ )غایه‌ 
فی‌ نفس یعقوب(، ب���ه‌ ته‌له‌فۆنێك به‌ 
ئه‌ندامێكی‌ ئ���ه‌و ده‌زگایه‌ ده‌ڵێ‌ خوات 
له‌گه‌ڵ، یان پرس���گه‌ ئاگادار ده‌كاته‌وه‌ 
رێگ���ه‌ی‌ ئه‌و كارمه‌نده‌ ن���ه‌ده‌ن بچێته‌ 
ژووره‌وه‌، وه‌ك ئه‌وه‌ی‌ حه‌وشه‌ی‌ ماڵی‌ 
باوكی‌ ئه‌و بێت، ئه‌و كاته‌ حزب ده‌بێ‌ ئه‌و 
راستییه‌ بزانێ‌، كه‌ به‌ر له‌كارمه‌نده‌كه‌، 
به‌ها‌و س���ه‌روه‌ری‌‌و  ب���ه‌  س���وكایه‌تی‌ 
كه‌س���ایه‌تی‌ مه‌عنه‌وی‌ حزبه‌كه‌ خۆی‌، 
به‌ په‌ی���ڕه‌و‌و پرۆگرامه‌كه‌ی‌، به‌ مێژوو‌و 
دروش���م‌و ئامانجه‌كانی‌، به‌ پره‌نسیپ‌و 

پێوه‌ره‌كانی‌ ئه‌و كراوه‌.
له‌س���ه‌ر  چ���ۆن  وه‌ك  ح���زب  بۆی���ه‌ 
كه‌مته‌رخه‌مییه‌كی‌ بچوك، له‌ئه‌ندامێكی‌ 
ساده‌ی‌ نێو شانه‌‌و شانه‌ی سه‌ره‌كی‌ خۆی‌ 
ده‌پرس���ێته‌وه‌، ده‌بێ‌ له‌و به‌رپرسه‌ش، 
ده‌س���كه‌وت‌و  مه‌كته‌به‌ك���ه‌ی‌‌و  ك���ه‌ 
ئیمتیازاته‌كانی‌ كردۆته‌ خوانی‌ خێزان‌و 

بنه‌ماڵ���ه‌ی‌ خۆی‌ )ب���رای‌ به‌ڕێوه‌به‌ری‌ 
نووسینگه‌‌و خوش���كی‌ ژمێریار‌و زاوای‌ 
پاسه‌وان‌و  ئامۆزای‌  س���ه‌ندوق‌و  ئه‌مین 
خاڵۆزای‌ چایچی‌‌و مامی‌ چێش���تلێنه‌ر‌و 

ده‌زگاكه‌....هتد(،  به‌رده‌س���تی‌  خاڵی‌ 
بپێچێته‌وه‌، كه‌ به‌ ئیجتیهادی‌ شه‌خسی‌‌و 
و چاوبه‌س���تكردنی‌ سه‌ره‌وه‌، مه‌كته‌ب، 
ی���ان ئۆرگانه‌ك���ه‌ی‌ حزب���ی‌ كردۆت���ه‌ 
دیوه‌خانی‌ خۆی‌. ك���ه‌  به‌داخه‌وه‌ ئه‌و 
دیارده‌یه‌ نه‌ك هه‌ر له‌و ده‌زگایانه‌ی‌ به‌ 
ئاشكرا ده‌زانرێ‌ ئۆرگانی‌ حزبین، به‌ڵكو 
په‌ڕیوه‌ت���ه‌وه‌ نێو زۆرێ���ك له‌و ده‌زگا‌و 
راگه‌یاندن‌و  رۆش���نبیری‌‌و  دام���ه‌زراوه‌ 
هونه‌رییانه‌ش، كه‌ حزب‌و به‌رپرسه‌كانی‌ 

ب���ه‌ ناوی‌ جی���اوازه‌وه‌ دایانمه‌زراندون‌و 
ته‌مویلی���ان ده‌كه‌ن، به‌ جۆرێك هه‌ركه‌ 
به‌رپرسی‌ ئه‌و ش���وێنه‌ عه‌قڵی‌ شتێك 
نه‌گرت، ئه‌گه‌ر وه‌ك به‌رپرسی‌ مه‌كته‌به‌ 
ش���تێكی‌  راس���ته‌وخۆ  حزبیه‌ك���ه‌ش 
پێنه‌كرێ‌،  كارمه‌نده‌كانی‌  له‌به‌رامب���ه‌ر 
ئه‌وا هه‌ڕه‌شه‌ی‌ بروسكه‌‌و بروسكه‌كاری‌ 

بۆ سه‌روی‌ خۆی‌ ده‌كات.
 ئاخر ئ���ه‌وه‌ی‌ له‌زه‌مین���ه‌ی‌ واقیعدا‌و 
له‌ژیانی‌ حزبی‌ زۆرێ���ك له‌و مه‌كته‌ب‌و 
ده‌زگا‌و ئۆرگانان���ه‌ی‌ ئ���ه‌و حزبانه‌مان 
ده‌یبینی���ن، ئه‌وه‌یه‌ كه‌ جگ���ه‌ له‌وه‌ی‌ 
ژماره‌یه‌كی‌ زۆریان كراونه‌ته‌ دیوه‌خان‌و 
موڵكی‌ س���رفی‌ به‌رپرس���ه‌كه‌‌و كێ‌ به‌ 
میزاجی‌ ئه‌و )نه‌ك به‌ پره‌نس���یپه‌كانی‌ 
كاری‌ حزب‌و ده‌زگاكه‌( هه‌ڵنه‌س���وڕێ‌‌و 
ن���ه‌دوێ‌‌و  نه‌خوات���ه‌وه‌‌و  نه‌خ���وا‌و 
نابێته‌وه‌،  بیرنه‌كاته‌وه‌، ئه‌وا جێ���گای‌ 
هاوكات زۆربه‌شیان بوونه‌ته‌ كۆمپانیای‌ 
شه‌خسی‌ ئه‌و كه‌س���انه‌‌و هه‌رچی‌ برا‌و 
برازا، خوش���ك‌و خوش���كه‌زا، خێزان‌و 
س���ه‌پانی‌  خاڵ���ۆزا‌و خزمی‌  ئام���ۆزا‌و 
خه‌زوره‌، به‌ناو پیش���ه‌ی‌ س���ه‌یر سه‌یر 
له‌خۆی���ان كۆ كردۆت���ه‌وه‌، ئه‌مه‌ش به‌ 
رۆڵ���ی‌ خۆی‌ كاریگه‌رییه‌ك���ی‌ نه‌رێنی‌‌و 
ناش���یرینی‌ كردۆته‌ سه‌ر خودی‌ حزب‌و 
كاری‌ حزبایه‌تی‌‌و خه‌ریكه‌ تا دێت حزب‌و 
حزبایه‌تی‌ له‌كوردستان بێزراو‌و قێزه‌ون 
له‌دونی���ادا نه‌بووه‌‌و  ده‌كات، چونك���ه‌ 
نیی���ه‌ ئه‌و ئ���ۆرگان‌و مه‌كته‌بانه‌ به‌ ناو 
هی‌ حزب بن‌و له‌ناوه‌ڕۆك‌و ده‌س���ه‌ڵات‌و 
كار‌و بڕیاریش���دا موڵك‌و میراتی‌ بابای‌ 
به‌رپ���رس بن‌و تاپۆی‌ ره‌ش���ی‌ به‌ناوی‌ 

ئه‌و‌و ماڵباته‌كه‌یه‌وه‌ بێت!.

مه‌كته‌ب‌و ئۆرگانی‌ حزب، یان موڵك‌و میراتی‌ شه‌خسی‌؟!

له‌دونیادا نییه‌ ئه‌و 
ئۆرگان‌و مه‌كته‌بانه‌ 

به‌ ناو هی‌ حزب 
بن‌و له‌ناوه‌ڕۆك‌و 
ده‌سه‌ڵات‌و كار‌و 

بڕیاریشدا موڵك‌و 
میراتی‌ بابای‌ 

به‌رپرس بن‌

زۆرینه‌ی‌ ره‌های‌ 
مامۆستایانی‌ 

ئاینی‌ وه‌ك مه‌زرا‌و 
موڵك‌و ماڵی‌ 

تایبه‌ت مامه‌ڵه‌ 
له‌گه‌ڵ مزگه‌وتدا 

ده‌كه‌ن‌

			    فۆتۆ: یەحیا ئەحمەد  کۆمەڵە نوێژ خوێنەک لەکاتی چونە دەرەوە لەیەکێک لەمزگەوتەکاندا

 یاسین ته‌ها 

په‌یوه‌ندیی‌ نوێژخوێنان‌و مزگه‌وته‌كان به‌هه‌مان ده‌ردی‌ خوێندكار‌و مامۆستاكان
چوه‌‌و نوێژخوێنان خواخوایانه‌ زو‌و وتاره‌كان كۆتایی‌ بێت‌و له‌مزگه‌وت بچنه‌ ده‌ره‌وه‌


